
SANOAT CHIQINDILARIDAN  BOG‘LOVCHI SIFATIDA FOYDALANIB KO‘MIR 

BRIKETLARI OLISHNING DOLZARBLIGI 

 

А.А. Xakimov  

 
Farg‘ona politexnika instituti  

(Qabul qilindi  19.10.2024 y.) 

 

Annotatsiya: Bog‘lovchi sifatida mexanik faollashtirilgan organo-mineral biriktiruvchi moddalar bilan 

modifikatsiyalangan chiqindilardan foydalangan holda sifatsiz qo‘ng‘ir ko‘mir chiqindilarini briketlash 

texnologiyasi va kompozitsiyalarini ishlab chiqish natijalari keltirilgan. 

Kalit so‘zlar: qo‘ng‘ir ko‘mir, qazib olish konlari, qo‘ng‘ir ko‘mir kukuni, yoqilg‘i briketi, mexanik 

faollashtirish, kul tarkibi, yonishdagi issiqlik miqdori. 

Аннотация: Представлены результаты разработки технологии брикетирования и разработки 

состава низкосортных буроугольных отходов с использованием в качестве вяжущего отходов, 

модифицированных механоактивированными органо-минеральными вяжущими. 

Ключевые слова: бурый уголь, горные месторождения, буроугольный порошок, топливный 

брикет, механоактивация, зольность, теплота сгорания. 

Annotation: Predstavleny rezultaty razrabotki tekhnologii briketirovaniya i razrabotki sostava 

nizkosortnyx burougolnyx othodov s ispolzovaniem v kachestve vyajushchego otkhodov, modifitsirovannyx 

mechanoaktivirovannymi organo-mineralnymi vyajushchimi. 

Key words: lignite, mining deposits, lignite powder, fuel briquette, mechanical activation, ash content, 

calorific value of combustion. 

 

Respublikamiz hududida joylashgan yirik sanoat korxonalaridan kimyo, oziq-ovqat, qurilish 

materiallari va shu kabi korxonalardan turli yo‘nalishlarda maxsulotlar ishlab chiqarish orqali ulardan 

ajralib chiqayotgan chiqindilar turli xil holatlarda uchraydi.  

Insoniyat yashash davrida paydo bo‘ladigan barcha chiqindilarning kelib chiqishi turiga ko‘ra istemol 

chiqindilari va ishlab chiqarish chiqindilariga bo‘linadi. 

Ikkinchisi - bazi moddalar yoki ularning aralashmalari, turli xil tabiiy xom ashyolarni termik yoki 

kimyoviy qayta ishlash bilan birga ishlab chiqarish siklining qo‘shimcha mahsuloti sifatida hosil 

bo‘lgan ko‘p miqdordagi yaroqsiz xom ashyolardir [1]. 

 Bunday chiqindilar ishlab chiqarish jarayonining ushbu bosqichida (axlat, qadoqlash 

qoldiqlari, hurdalar va boshqalar) hech qanday qiymatga ega emasdir, lekin ulardan keyinchalik 

foydalanish uchun qayta ishlanishi mumkin. 

Yig‘ilish holatiga ko‘ra kichik va yirik tonnali sanoat chiqindilari mavjud: 

• qattiq holatdagi; 

• suyuq holatdagi; 

• gazlar shaklida. 

Suyuq holatdagi sanoat chiqindilari 

Turli xil xom ashyolarni qayta ishlash natijasida ajrab chiqqan suyuq sanoat chiqindilariga 

quyidagilar kiradi: 

 radioaktiv qo‘shimchalar bo‘lgan suyuqliklar; 

 yog‘lar va moylash materiallari; 

 emulsiyalar; 

 moylar. 

Ulardan kam zararlisi neftni qayta ishlash mahsulotlari hisoblanib, eng yuqori xavfdagisi - 

portlovchi sulfat kislotadir. 

Ishlab chiqarish materiallarining qattiq holatdagi chiqindilarini ko‘rib chiqamiz. 

Qattiq sanoat chiqindilari quyidagi guruhlar bilan ifodalanadi: 

 foydali qazilmalarni tozalash jarayonida ajratib olingan chiqindi jinslar; 

 ishlab chiqarish muddati tugagan eskirgan mashina va mexanizmlar; 



МЕХАНИКА   

10                     Scientific-technical journal (STJ FerPI, ФарПИ ИТЖ, НТЖ ФерПИ, 2024, Т.28.спец.выпуск № 23)  

 sanoat xom ashyosiga kimyoviy, fizik yoki mexanik ishlov berish natijasida olingan qattiq 

fraksiyali birikmalar. 

Ishlab chiqarishda hosil bo‘ladigan qattiq chiqindilar: 

 kimyo va neft-kimyo sanoatida turli fizik holatdagi moddalar sifatida; 

 metallurgiyada koks, shlak va metall qoliplari qoldiqlari shaklida; 

 energetika sohasidagi stansiyalarda shlak va kul sifatida; 

 yog‘ochni qayta ishlash sanoatidagi chiqindilardan paraxa, butoqlar, aralash va randalashda 

xosil bo‘lgan qirindilar. 

Qattiq chiqindilar to‘rtta asosiy xususiyatlariga ko‘ra tasniflanadi: 

• atrof-muhit va inson salomatligi uchun zaharlilik xususiyatiga ko‘ra; 

• sanoat tarmoqlari bo‘yicha ularning kelib chiqish manbasi sifatida (yog‘ochga ishlov berish, 

kimyoviy, ko‘mirli); 

• umumiy fizik sifatlari bo‘yicha – zichlik, tarkibi; 

• fraksiya holati bo‘yicha – gaz, qattiq, suyuq. 

  

Zaharli sanoat chiqindilari 

Davlatda umumiy qabul qilingan sanoat chiqindilarining klassifikatoriga ko‘ra, ularning fizik-

kimyoviy xususiyatlari, shuningdek, keyinchalik yo‘q qilish uchun zarur shart-sharoitlardan kelib 

chiqqan holda, beshta xavfli sinfga ajratiladi: 

• o‘ta zaharli (simob); 

• yuqori zaharli; 

• o‘rtacha zaharli (moylar); 

• past zararli; 

• deyarli xavfsiz, inert (bo‘r, alumina, gips). 

Chiqindilarning har biri uchun uning xavflilik sinfi, ishlab chiqarishda to‘planishi va atrof-

muhitga yo‘q qilish hajmi bo‘yicha ko‘rsatilgan pasport turi tuziladi. 

Ko‘p sanoat chiqindilari juda zaharli birikmalar hisoblanadi. Misol uchun, titan ishlab 

chiqarishda zaharli chiqindilar bo‘lgan suvsiz aluminiy xloridni chiqindi poligoniga tashlashdan oldin 

uni zararsizlantirish uchun kalsiy karbonat bilan ishlov berish kerak [2]. 

Barcha xavfli ishlab chiqarish chiqindilari quyidagi xususiyatlar bilan tavsiflanadi: 

• uning tarkibida inson, hayvon va o‘simliklarning yashovchanligi uchun zararli moddalar 

mavjudligi; 

• yuqumli kasalliklar qo‘zg‘atuvchilari, tirik organizmlarning zaharlanishiga yoki tabiiy 

materiallarning korroziyasiga olib keladigan birikmalarning mavjudligi; 

• portlash va yong‘in xavfi, zaharlilik yoki radiatsiya mavjudligi. 

 

Sanoat chiqindilaridan nima qilish mumkin 

Asosan, sanoat tomonidan yiliga millionlab tonna ishlab chiqarilgan yirik tonnali chiqindilar 

keyingi qayta ishlash uchun ishlatiladi. 

Ko‘rinishidan keraksiz bo‘lib ko‘ringan bu moddalar ijobiy qayta ishlanib, yonuvchi briketlar, 

biogaz va qurilish materiallariga aylantiriladi. 

Katta miqdordagi qattiq sanoat chiqindilari quyidagilarga yo‘naltiriladi: 

• yo‘l qoplamalarini ta’mirlash, chuqurlarni yo‘q qilish va to‘g‘onlarni to‘ldirish; 

• tog‘-kon sanoatidagi qazilgan yerlarni tiklash; 

• qishloq xo‘jaligining turli ehtiyojlari uchun. 

 

Sanoat chiqindilarini qayta ishlash va utilizatsiya qilish 

Nazariy jihatdan, sanoat ehtiyojlari uchun ikkilamchi xom ashyo olish uchun har qanday 

chiqindilar, shu jumladan ishlab chiqarish, keyinchalik kerakli maxsulot sifatida qayta ishlash imkoni 

bo‘lishi mumkin. 

Biroq, bu holda hal qiluvchi omil - keyingi qayta ishlashning iqtisodiy maqsadga muvofiqligi 

(qayta ishlash jarayonining moliyaviy va mehnat xarajatlari) va chiqindilarning qattiqligi (chiqindini 

qayta ishlash qanchalik qiyin bo‘lsa, unga qayta ishlov berish ham shunchalik qiyin) dir. 

Ikkilamchi ishlab chiqarish chiqindilarining ma’lum bir qismi, iste’mol sifatini yo‘qotishini 

hisobga olgan holda, qayta ishlab chiqarish imkoniyatini beradi. 

Ishlab chiqarish chiqindilarining har biri turiga qarab alohida to‘planadi va ma’lum bir fraksiya 

uchun qabul qilingan qayta ishlash texnologiyasiga muvofiq utilizatsiya qilinadi. 

Shunga qaramay, barcha sanoat chiqindilarini yig‘ish, ularni utilizatsiya qilish joyiga tashish 

va utilizatsiya qilish turi bo‘yicha amalga oshirish uchun litsenziyaga ega bo‘lgan ixtisoslashtirilgan 

tashkilotlar tomonidan amalga oshiriladi va tegishli vazirlik talablari bilan tartibga solinadi. 

Sanoat chiqindilarini utilizatsiya qilish 

Qayta ishlashga qaratilmagan barcha chiqindilar atrof-muhitni ifloslanishini oldini olish uchun 

texnik jihatdan jihozlangan katta maydonlarga joylashtiriladi. 

Qishloq xo‘jaligini chiqindilardan ximoyalashda chiqindixonalarga tashlashdan tashqari, 

ba’zida energiya beruvchi chiqindilar issiqlik stansiyalarida yonib, havoni yonuvchi mahsulotlar 

(gazlar, kul va kulsimon) bilan zaharlash orqali utilizatsiya qilinadi [3]. 

 

Chiqindilarni utilizatsiya qilishdan oldin quyidagilar amalga oshiriladi: 

• yoqilg‘i pechlarida yoki reaktorlarda yoqish; 

• kimyoviy birikmalar bilan neytrallash; 

• suyuq chiqindilarni tuproq bilan aralashtirib quyuqlashtirish. 

Chiqindilarni tashish 

Korxona va tashkilotlardan chiqindi chiqarish turli usullar bilan amalga oshiriladi. 

Chiqindilarni yo‘q qilishning o‘ziga xos usuli ularning fizik holatiga ta’sir qiladi: 

• qattiq maishiy chiqindilar maxsus mo‘ljallangan konteynerlarda olib chiqiladi; 

• suyuqlik - germetik yopilgan idishlarda. 

 

Sanoat chiqindilarini qayta ishlash va ularni sotish 

Ishlab chiqarish chiqindilarini qayta ishlash nafaqat atrof-muhitni muhofaza qilish, balki 

qo‘shimcha daromad manbai hamdir. 

Ishlab chiqarish chiqindilarini qayta ishlash va ularni sotishni tashkil etish korxona 

rentabelligini oshirishda yaxshi xizmat qiladi. 

Albatta, hamma xom ashyo yoki chiqindi materiallar va yarim tayyor mahsulotlar ikkilamchi 

xom ashyoga aylana olmaydi. 

Qayta ishlash uchun material sifatida faqat qaytariladigan chiqindilarni qayta ishlash uchun 

maxsus jihozlangan zavodlarda qayta ishlanadi. 

Birgina misol sifatida chiqindilarni qayta ishlash va ularni istemolga sifatli maxsulot 

ko‘rinishida uzatish uchun ko‘mir chiqindilaridan va biriktiruvchi sifatida sanoat chiqindilaridan 

foydalanib tayyorlangan briket maxsulotlarini ko‘rib chiqamiz. 

Angren ko‘mir konlarida qazish, transportirovka qilish ishlarida qazib olinayotgan ko‘mirni 

taxminan 60% qismini ko‘mir kukuni tashkil qiladi. Bu esa qazib olinayotgan qattiq yoqilg‘ilardan 

to‘laqonli foydalanishga to‘siq bo‘ladi. Ushbu muammolarni bartaraf etishda xosil bo‘lgan 

chiqindilarni briketlashni 2 xil usulini o‘rganib chiqildi. Sanoat korxonalaridan chiqindi sifatida 

ajralib chiqayotgan organik va noorganik chiqindilardan biriktiruvchi sifatida foydalanilgan.  

Biriktiruvchi sifatida olingan ikki namuna shuni ko‘rsatadiki, noorganik biriktiruv qo‘shish 

orqali olingan briket namunasining mustaxkamligi yuqori lekin yonuvchanligi past, organik 

biriktiruvchida esa mustaxkamlik noorganik biriktiruvchiga nisbatan pastroq lekin yonuvchanlik 

yuqoriligi aniqlandi. 

Shuning uchun ko‘mir kukunlaridan briketlar tayyorlashda bog‘lovchi sifatida natriy silikatning 

suvdagi eritmasidan (suyuq shisha) foydalanish tanlangan mahalliy bog‘lovchilarning 

samaradorligini standart (nazorat) bilan solishtirish imkonini beradi. 

1-rasmda olinadigan briketlarga tavsiya etilayotgan bog‘lovchilar qo‘shilganda ular mexanik 

mustahkamligining o‘zgarishi tasvirlangan. Nazorat qilinayotgan bog‘lovchi modda sifatida 

kontsentratsiyasi 5% li natriy silikatning suvdagi aralashmasidan foydalanildi. 

1-rasmdan ko‘rinadiki, bog‘lovchi moddalar gossipol smolasi 15% gacha va piva bardasi 20% 

gacha qo‘shilganda yuqori mutahkamlikdagi ko‘mir briketlari hosil bo‘ladi. Bog‘lovchilarning 

ko‘mir briketi mexanik mustahkamligi ta’siriga ko‘ra quyidagi kamayish tartibida quyidagicha 

o‘zgaradi: natriy silikatni 5% li suvdagi aralashmasi > gossipol smolasi> piva bardasi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Biz bog‘lovchi qo‘shish miqdoriga bog‘liq holda olingan ko‘mir briketlarining yonish 

xaroratiga ta’sirini o‘rgandik (2-rasm). 

2-rasmdan ko‘rinib turibdiki, hosil bo‘lgan ko‘mir briketlarining eng yuqori kaloriyali qiymati 

15% gacha gossipol smolasi va 20% gacha piva bardasi qo‘shish orqali hosil bo‘ldi. Natriy silikatning 

 
1-rasm. Olinadigan ko‘mir briketi mexanik mustahkamligining bog‘lovchi moddalar 

miqdoriga bog‘liq o‘zgarishi: 1 – natriy silikatni 5% li suvdagi aralashmasi; 2 – gossipol 

smolasi; 3 – piva bardasi. 

 
2-rasm. Olingan ko‘mir briketlarining birlashtiruvchi moddalar miqdoriga qarab kalorifik 

qiymatining o‘zgarishi: natriy silikatning 1-5% suvdagi eritmasi; 2-gossipol smolasi; 3 - piva 

bardasi. 

5% suvdagi eritmasidan foydalangan holda nazorat namunasi hosil bo‘lgan ko‘mir briketlarining 

kaloriya qiymatini deyarli o‘zgartirmaydi [4]. 

Xulosa qilib shuni aytish mumkinki, organik bog‘lovchilardan foydalanib olingan ko‘mir briketlarida 

yuqori kolorifik qiymatlarga erishildi. Yonish jarayonidan keyin ajralib chiqgan kul miqdori 

noorganik bog‘lovchilardan foydalanib olingan ko‘mir briketlariga nisbatan kam miqdordaligi 

aniqlandi. 

Annotatsiya: Maqolada bog‘lovchi sifatida achitilgan daraxt bargi smalasi, achitilgan daraxt bargi 

smalasi  hamda spirt bardasi aralashmasidan foydalanib ko‘mir briketlari olish usul haqida so‘z borgan. 

Tadqiqot obyekti sifatida ko‘mir kukunini gorizontal o‘q bo‘ylab presslovchi porshenli press qurilmasi 

tanlangan. Tadqiqotlar o‘zgaruvchi parametrlarning quyidagi achitilgan barg chiqindisi smalasi, achitilagan 

barg chiqindisi smalasi hamda spirt bardasi aralashmasining suv tarkibidagi 10;15 va 20 % li eritmasi, suv 

miqdori 10;15 va 20 %, qurilma krivaship mexanizmining aylanishlar soni 20; 25 va 30 ayl/min hamda ishchi 

kamera diametri 80; 100 va 120 mm chegaralarida olib borilgan. 

Olingan ko‘mir briketlarining o‘rtacha harorati tajriba yo‘li bilan aniqlangan hamda nazariy hisob 

parametrlari bilan taqqoslangan.  

Kalit so‘zlar: Briket, ko‘mir kukuni, mustahkamlik, yonish vaqti, porshenli press, krivaship mexanizm, 

achitilgan barg chiqindisi smalasi. 

Аннотация: В статье рассказывается о способе изготовления древесноугольных брикетов с 

использованием смеси ферментированной смолы листьев деревьев  и спирта в качестве связующего 

вещества. В качестве объекта исследования было выбрано поршневое прессовое устройство, 

сжимающее угольный порошок вдоль горизонтальной оси. Варьируемыми параметрами исследования 

являются следующие сброженные листовые отходы, 10, 15 и 20%-ный раствор смеси сброженных 

листовых отходов и спирта в воде, количество воды 10, 15 и 20%, число оборотов. кривошипно-

шатунного механизма устройства - 20; 25 и 30 об/мин и диаметр рабочей камеры 80; 100 и 120 мм. 

Средняя температура полученных угольных брикетов была определена экспериментально и 

сопоставлена с параметрами теоретического расчета. 

Ключевые слова: Брикет, угольный порошок, прочность, время горения, поршневой пресс, 

кривошипно-шатунный механизм, ферментированная листовая смола. 

Abstract: The article talks about the method of making charcoal briquettes using a mixture of fermented 

tree leaf resin, fermented tree leaf resin, and alcohol as a binder. A piston press device that presses coal 

powder along a horizontal axis was chosen as the research object. The variable parameters of the research 

are the following fermented leaf waste smal, a 10, 15 and 20% solution of a mixture of fermented leaf waste 

and alcohol in water, the amount of water is 10, 15 and 20%, the number of revolutions of the device’s crank 

mechanism is 20; 25 and 30 rpm and working chamber diameter 80; 100 and 120 mm. 


